
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N 344-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ

Հայաuտանի Հանրապետության կառավարությունը   ո ր ո շ ու մ  է.
 1. Հայաստանի Հանրապետության կառավարության 2007 թվականի փետրվարի 15-ի «Հայաստանի Հանրապետությունում տրանսպորտային միջոցների պարտադիր տեխնիկական զննության անցկացման կարգը հաստատելու մասին» N344-Ն որոշմամբ հաստատված կարգի 28-րդ կետում «15» թիվը փոխարինել «20» թվով:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից:
ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը). Նախագիծը մշակումը պայմանավորված է հարկ վճարողների կողմից հարկային մարմին ներկայացվող տեղեկությունների համար միասնական ժամկետի սահմանումը: 

1.1 Կարգավորման հարաբերությունների ներկա վիճակը և առկա խնդիրները. Ներկայումս հարկ վճարողների կողմից հարկային մարմին հաշվարկների, հաշվետվությունների, տվյալների և տեղեկությունների ներկայացման համար տարբեր օրենքներով և իրավական այլ ակտերով սահմանված են տարբեր ժամկետներ:

1.2. Առկա խնդիրների առաջարկվող լուծումները. Նախագծով առաջարկվում է տեխնիկական զննություն իրականացնելու համար լիցենզավորված իրավաբանական անձանց կամ անհատ ձեռնարկատերերի (տեխնիկական զննության կայանների) կողմից բնապահպանական և հարկային մարմիններին տեղեկատվության ներկայացման ժամկետի նույնականացումը հարկային մարմին ներկայացվող մյուս հաշվարկների հետ: 

2. Կարգավորման առարկան. Նախագծի կարգավորման առարկան Հայաստանի Հանրապետության տարածքում տեխնիկական զննության կայանների կողմից հարկային և բնապահպանական մարմին ներկայացվող տեղեկությունների հետ կապված հարաբերություններն են: 

3. Իրավական ակտի կիրառման դեպքում ակնկալվող արդյունքը. Ակնկալվում է, որ նախագծի ընդունման արդյունքում հարկային մարմիններ ներկայացվող տեղեկությունների, հաշվարկների և հաշվետվությունների ներկայացման ժամկետների միասնականացմամբ կկրճատվի հարկային մարմին արցելությունների կրճատումը: 

«Հայաստանի Հանրապետության կառավարության 2007 թվականի փետրվարի 15-ի N344-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կատարելու անհրաժեշտություն չկա:

